
DIAGNOSI-EBALUAZIOA
HOBEKUNTZARAKO AGIRIAK, EAE-KO IKASTETXEEN DIAGNOSI-EBALUAZIOAREN EMAITZETATIK ABIATUTA 
I. IKASTETXEKO TXOSTENA
II. HOBEKUNTZARARAKO ESKU-HARTZE PLANA
	IKASTETXEA:                                                               KODEA:
UDALERRIA:
IKASTURTEA:


SARRERA
Hezkuntza, Unibertsitate eta Ikerketa sailburuaren 2008ko abenduaren 2ko Aginduak, Euskal Autonomia Erkidegoko ikastetxeetan diagnosi-ebaluazioaren prozesua arautzen duenak (abenduaren 9ko EHAA), 8. artikuluan zehazten ditu ebaluazioaren ondoren egin beharreko jarduerak. Horien artean, Ikastetxeko Txostena eta Hobekuntzarako Esku-hartze Plana nabarmentzen dira, 2009an izandako aplikazioari dagozkion emaitzak jaso ondoren ikastetxeek idatzi beharrekoak, hain zuzen ere. 

· Ikastetxeko Planaren helburu nagusia da ikastetxeak eta bertako ikasleek izandako emaitzak aztertzea, bai eta emaitza horien arrazoiei buruz gogoeta egitea ere. 

· Hobekuntzarako Esku-hartze Planaren eginkizuna, berriz, ikastetxe bakoitzean oinarrizko gaitasunak hobetzeko beharrezkotzat jotzen diren jarduera-proposamen eta -neurriak, esku-hartze estrategiak eta arrakasta-irizpideak zehaztea eta planifikatzea da. 

Bata zein bestea, eta, bereziki, horiek abian jartzeko beharrezkoak diren prozesuak, helburu komun bat dute, ordea, hezkuntza-komunitate osoak erabakiak hartzea eta esku hartzeko proposamenak zehaztea. Baina oinarrizko helburu hori gogoeta zorrotz, objektibo eta antolatu batetik abiatu behar da, diagnosi-ebaluazioak emandako informazioa erreferentzia gisa hartuz eta informazio hori testuinguru egokian kokatuz. 
Agiri honek bi helburu ditu:
a) Aipatutako txostenak egiteko lan-prozesua argitzea, eta, berariaz, ikastetxeek txostenak entregatzeko dituzten epeak zehaztea eta Hezkuntza Ikuskatzaileek balorazioa egiteko izango duten denbora finkatzea.
b) Ikastetxeko Txostena eta Hobekuntzarako Esku-hartze Planaren edukia eta egitura zehaztea, eta tresna erabilgarri eta arin bat ematea. 
Diagnosi-ebaluazioak ikastetxeko ikasle guztiei buruzko datu konparatuak ez ezik, proban parte hartu duten ikasgelei eta ikastetxeko ikasle guztiei buruzko datuak ere ematen ditu. Datuak konparatuta aurkezten dira, haiek testuinguru zabalago batean kokatzeko helburuarekin; horrela, ikastetxeek bere hezkuntza-jardunari buruzko ondorioak atera baititzakete.
Diagnosi-ebaluazioaren datuak urtez urte pilatuko direnez, hobekuntzak barne hartu beharreko gaien erradiografia egoki eta osatuago bat emango du.
A. TXOSTENAK EGITEKO LAN-PROZESUA
Hona hemen ikastetxeek kontuan hartu behar dituzten epe-mugak eta gutxieneko eginbeharrak, Ikastetxeko Txostena eta Hobekuntzarako Esku-hartze Plana egiteko . Aipatzen diren zeregin guztiak zuzenean eratortzen dira diagnosi-ebaluazioa arautzen duen Aginduan ezarritakotik.
1. Hezkuntza Ikuskaritzak deitutako hasierako bilera Berritzeguneko aholkularitzarekin eta ebaluazioaren talde koordinatzailearekin.
“Erreferentziako ikuskariak bilera batera deituko ditu Berritzegunearen erreferentziako aholkularia eta ikastetxe bakoitzean diagnosi-ebaluazioa koordinatu duen taldea, emaitzei buruzko lehen hurbilketa egiteko eta ikastetxeak bere Ikastetxeko Txostena eta Hobekuntzarako Esku-hartze Plana taxutzeko behar duen informazioa helarazteko” (8.1 artíkulua).
Aldi edo fase hori hobekuntza-prozesu osoaren lehen etapa da, prozesuari hasiera ematen diona. Lehen bilera horretara, erreferentziako ikuskariak deitzen duena, alegia, derrigorrez bertaratu beharko dira, gutxienez, ikastetxean ebaluazioa koordinatzen duen taldea eta eremuko Berritzegunearen erreferentziako aholkularia. Ikastetxeak egokitzat joz gero, beste pertsona batzuk ere dei ditzake biltzar honetara; esate baterako, pedagogia-koordinazioko batzordeko kideak. 
Hona hemen lehen bileran egin behar diren gutxieneko lanak:
· Koordinazio-taldea osatzea.
· Emaitzen berri izan eta lehen analisia egitea.
· Ikastetxean egingo den azterketa-prozedura zehaztea.
· Ikastetxeko Txostenaren egitura, ezaugarriak eta txostena emateko epemuga finkatzea.
2. Ikastetxeko Txostena prestatzea eta klaustroari eta OOG (Ordezkaritza Organo Gorena) edo Eskola Kontseiluari horren berri ematea; horretarako, ikastetxeak eremuko Berritzegunearen aholkularitza jaso dezake.
· “Diagnosi-ebaluazioa koordinatzeko taldeak probetan lortutako emaitzen azterketa eta ondorengo balorazioa egingo du, eta irakasleen klaustroari eta Ordezkaritza Organo Gorenari edo Eskola Kontseiluari horren berri emango die, emaitzak aztertu eta horiei buruzko gogoeta egin dezaten. Horretarako, eta ereduari jarraiki, Ikastetxeko Txosten bat egingo du” (8.2 artikulua)
Bigarren fase honetako eginbehar nagusiak hiru dira:
· Hezkuntza-komunitateak emaitzen azterketa eta egoeraren diagnostikoa egitea. Horretarako, eta beharrezkotzat jotzen badute, eremuko Berritzegunearen aholkularitza jasoko dute.
· Ikastetxeko ebaluazioa koordinatzeko taldeak Ikastetxeko Txostena egitea eta hura Ikuskaritzara helaraztea.
· Hezkuntza Ikuskaritzak jasotako txostena aztertzea.
3. Hobekuntzarako Esku-hartze Plana egitea. Horretarako, eremuko Berritzegunearen aholkuak jaso ditzakete.
· “Ondoren, ikastetxearen diagnosi-ebaluazioa koordinatzeko taldeak Hobekuntzarako Esku-hartze Plan bat egingo du, beharrezkotzat jotzen diren hobekuntzarako neurri eta proposamenak jasoz. Plan hori dagokion ikastetxearen Urteko Planean txertatuko da” (8.3 artikulua).
· “Berritzegunearen erreferentziako aholkularia arduratuko da ikastetxeak eskatzen duen aholkularitza emateaz, bai Ikastetxeko Txostena eta Hobekuntzarako Esku-hartze Plana egiteko, bai aipatu planean proposatutako neurriak gauzatzeko” (8.4 artikulua).
Hirugarren aldi honen helburu nagusia Hobekuntzarako Esku-hartze Plana ontzea izango da. Plan hori Ikastetxeko Txostenean jasotako gogoetan oinarrituko da, eta barne hartu beharko ditu, batetik, hartutako erabakiak, eta, bestetik, jarduera- eta hobekuntza-proposamenetan ezarritako lehentasunak eta egindako hautaketa. Aldi honetan ere, zonaldeko Berritzegunearen aholkularitza eta laguntza jaso dezake ikastetxeak.
Hona hemen hirugarren fasean egin beharreko lanak:
· Hezkuntza-komunitateko kideen jarduera-proposamenak biltzea.
· Lehentasunezko proposamenak sailkatzea eta Esku-hartze Plana lantzea.
· Esku-hartze Plana bukatzea eta Ikuskaritzari helaraztea.
· Hezkuntza Ikuskaritzak txostena aztertzea.
· Proposatutako neurriak ikastetxearen Urteko Planean txertatzea.
4. Hezkuntza Ikuskaritzak txostena ebaluatzea eta haren jarraipena egitea.
· “Hobekuntzarako Esku-hartze Plana eta Ikastetxeko Txostena erreferentziako ikuskariaren eskura egongo dira, eta hark testuak baloratzeko txosten bana egingo du. Gerora, proposatutako hobekuntza-neurrien aplikazioaren jarraipena egingo du ikuskariak, eta ikastetxeko zuzendaritzari bere lanen emaitzaren berri emango dio” (8.5 artikulua).
Erreferentziako ikuskatzaileak, Ikastetxeko Txostena eta Hobekuntzarako Esku-hartze plana ebaluatzeaz gainera, bere lan-plangintzan sartuko du txostenean jasotako esku hartzeko proposamenen aplikazioaren jarraipena egitea.
TXOSTENAK EMATEKO EGUTEGIA
Ikastetxeko Txostena 2009ko abenduaren 23a baino lehen eman beharko zaio Lurralde Buruzagitzari, horrek dagokion ebaluazio-txostena egin dezan.
Hobekuntzarako Esku-hartze Plana ikastetxeko Urteko Planean txertatu beharko da, ikasturte bakoitzean egingo diren jarduerak zehaztuz, eta 2010eko otsailaren 28a baino lehen bidali beharko zaio Lurraldeburutzari, horrek dagokion ebaluazio-txostena egin dezan. 

B. IKASTETXEKO TXOSTENAREN EGITURA ETA EZAUGARRIAK 

Ikastetxeko Txostenak 3 atal ditu:
1) Emaitzen azterketa
Azterketa honen helburu nagusia jasotako emaitzak ikertu eta ebaluatzea da, eta emaitza horiek eragin ahal izan dituzten arrazoiei buruzko gogoeta egitea. Sarritan, emaitza jakin bat arrazoi bat baino gehiagorekin lotuta dagoela ikusiko da.
Txostena hobekuntzara bideratuta dago, alegia, txostenean zehaztu behar dira ikastetxearen eta ikasgelen funtzionamenduan hobetu daitezkeen alderdiak eta ikasleen emaitzetan gehien eragiten duten faktoreak.
Emaitzak aztertu eta ebaluatzeko, tresna hauek erabil daitezke, besteak beste:
a) ISEI-ren (Irakas Sistema Ebaluatu eta Ikertzeko Erakundea)  “Cómo interpretar los informe de la evaluación diagnóstica.30 preguntas básicas” agirian eta, bereziki “Guía para el análisis de resultados” izeneko bigarren atalean jasotzen den lan-proposamena. 
b) Emaitzak orokorki ebaluatzera daramaten gai orokorren zerrenda bat. Zerrenda horrek galdera hauen gisakoak barne har ditzake:
· Ikastetxearen emaitza orokorrak eta talde bakoitzarenak bat al datoz ikastetxeak espero zuenarekin? Aldeak badaude, zerk eragin ahal izan ditu?
· Ikastetxearen emaitzak egokiak al dira kultura-maila eta maila sozioekonomiko antzekoa duten eta geruza berean (hezkuntza sareari eta hizkuntza-ereduari dagokionez) dauden beste ikastetxe batzuekin erkatuz?
· Zein da aztertutako oinarrizko gaitasun bakoitzean lortutako emaitzen balorazio zehatza?
· Zer neurritan bereganatu du ikastetxeak bere heziketa-jardunean oinarrizko gaitasunen garapena? 

· Alderik al dago, emaitzetan, aztertutako gaitasunen artean? Eta aztertutako ikasgelen artean? Zerk eragin ote ditu alde horiek?
· Lortutako emaitzen artean, zein alderdi dira esanguratsuen eta erabakigarrienak?
2) Emaitzen arrazoiak eta egoeraren diagnostikoa: alderdi onak eta alderdi ahulak.
Atal honetan, lortutako emaitzetan eragina izan ahal izan duten arrazoiei buruzko diagnostiko bat egin behar da, horrela, bere horretan utzi eta sendotu behar diren ikastetxearen alderdi onak eta, ostera, hobetzea behar duten alderdi ahulak aurkitzeko.
Zein alderdi hartuko dira aintzat? 

· Erabaki ikastetxeko eta ikasgelako funtzionamenduaren zer elementu utzi behar diren bere horretan(lehenetsitako edukiak, lan-metodologiak, ikasleei eskatzen dizkiegun ariketa-motak eta oinarrizko gaitasunak garatzeko baliagarriak direnak, besteak beste) , emaitzak onak izan daitezen lagundu dutela uste dugulako. 

· Aurkitu hobetu (indartu) beharreko alderdiak, emaitza txarrekin lotuta daudela uste badugu. 

· Aztertu emaitzetan eragina duten eta ikastetxearen edo ikasgelaren funtzionamenduarekin lotuta dauden balizko arrazoiak.
Indar-alderdien eta ahulezien diagnostiko zehatza egiteko, oro har, diagnosi-ebaluazioa egiteko erabiltzen diren tresnen osagarri diren beste tresna batzuk erabili behar dira.
Horrez gainera, irakasleen arreta berezia eskatzen duten ikasleak hauteman behar dira. Ziur asko, izango dira ikasle horietako batzuei buruzko aurrekari eta erreferentziak, lehendik ikastetxean ikasi izan badute. Baina, beste kasu batzuetan, baliteke ikasle batzuk haiengandik espero zen mailara iritsi ez izana, edo maila hori gainditu izana. Eta beharrezkoa da irakasleek gertaera horiei buruzko gogoeta egitea.
3) Balizko hobekuntzarako jarduera eta proposamenen hasierako aurreikuspena.
Izandako emaitzen arrazoiei buruz egindako diagnostikoa egin, eta indar-alderdiak eta ahuleziak aurkitzearen ondorioz, litekeena da hobetu beharreko gai edo alderdiak azaleratu izana. Beraz, alderdi horietan oinarrituta egituratuko da Hobekuntzarako Esku-hartze Plana.
Ikastetxeko Txostenaren azken atal honetan, emaitzak aztertu eta ebaluatzean hobetu beharreko alderdiak bakarrik hartu jaso behar dira, eta, zehazki, behin eta berriro eta nabarmen hauteman direnak. Hobetu beharreko alderdiak aukeratzeko, komeni da gogoan izatea ikastetxeak zer aukera erreal dituen hobekuntza horiek egiteko, eta, horri erreparatuta, lehenetsi eta zerrendatu egin behar dira alderdi horiek. Horrela jokatuta, gerora, ikastetxeak erabaki ahal izango du noraino esku hartuko duen hobekuntza-prozesuan.
Jarraian aurkezten da Ikastetxeko Txostena idazteko erabili beharreko tresna.
	I. IKASTETXEKO TXOSTENA


IKASTETXEA:                                                               KODEA:
UDALERRIA:
IKASTURTEA:
1.- EMAITZEN AZTERKETA
Ebaluatutako gaitasun edo konpetentzien emaitzak aztertuko dira.
Ikastetxearen emaitza orokorrak eta talde bakoitzarenak bat al datoz ikastetxeak espero zuenarekin? Aldeak izan badira, zerk eragin ditu alde horiek? Lortutako emaitzen artean, zein alderdi dira esanguratsuen eta erabakigarrienak?
	


Ikastetxearen emaitzak egokiak al dira kultura-maila eta maila sozioekonomiko antzekoa duten eta geruza berean (hezkuntza sareari eta hizkuntza-ereduari dagokionez) dauden beste ikastetxe batzuekin erkatuz? Zer ondorio atera daiteke?
	


Aztertutako oinarrizko gaitasun bakoitzean lortutako emaitzen balorazio zehatza. 
	a) Hizkuntza-komunikaziorako gaitasuna euskaraz:



	b) Hizkuntza-komunikaziorako gaitasuna gaztelaniaz:



	c) Matematika-gaitasuna:



	d) Zientzia-, teknologia- eta osasun-kulturarako gaitasuna:



2.- EGOERAREN DIAGNOSTIKOA: ALDERDI ONAK ETA ALDERDI AHULAK.
Ebaluatutako gaitasunen emaitza orokorrak aztertu ondoren,
Zein dira bere horretan utzi beharreko indar-alderdiak?
	


Zein dira hobetu beharreko ahuleziak?
	


Aztertu lortutako emaitzak azal ditzaketen arrazoia edo arrazoiak.
Azpimarratu horietatik zeinetan har dezakeen esku ikastetxeak. 

	


3.- BALIZKO HOBEKUNTZA-JARDUERA ETA -PROPOSAMENEN HASIERAKO AURREIKUSPENA.
Zein dira egindako diagnostikotik eratorritako hobekuntza-jarduerak?
Eman lehentasuna ondoko taula honetan:
	1. Hobetzeko ekintza:________________________________________________
2. Hobetzeko ekintza:________________________________________________
3. Hobetzeko ekintza:________________________________________________
4. Hobetzeko ekintza:________________________________________________



Ikastetxeko Txosten hau Klaustroari aurkeztu/ko zaio, _______ko __________ren _____an, bai eta OOG edo Eskola Kontseiluari ere, _______ko __________ren _____an. 

Zuzendariaren sinadura eta zigilua
Data
HOBEKUNTZARAKO ESKU-HARTZE PLANAREN EDUKIA ETA EGITURA 

Hobekuntzarako Esku-hartze planaren abiapuntua Ikastetxeko Txostenean zehaztutako hobekuntza-proposamenak dira. Proposamen horiek oinarritzat hartuz, eta horiei buruzko gogoeta-aldi baten ondoren, esku-hartze eta jarduera-proposamenen lehentasunak ezartzeko eta plangintza egiteko prozesuari ekin beharko zaio.
Esku-hartze Planak bi atal ditu:
1) Esku-hartze eta hobekuntza-proposamenen artean lehentasunak ezartzea eta hautaketa egitea.
Ikastetxearen indar-alderdien eta ahuleziei buruzko gogoeta egin, diagnosi-ebaluazioaren emaitzak aztertu eta, azkenik, balizko jarduera- eta hobekuntza-proposamenak zerrendatu ondoren, proposamen horiek antolatu eta lehenetsi behar dira.
Lan hori egiteko, irizpide orokor hauek bete behar dira:
· Ikasle-kopuru handi bati eragin diezaioketen lan-proposamenak aukeratzea.
· Hezkuntza-komunitatean onarpen zabala duten jarduerei lehentasuna ematea.
· Eragin handia eta neurtuak eta aztertuak izateko aukera duten jarduerak hautatzea.
· Lehentasuna oinarrizko gaiei ematea, funtsezkoak ez direnen aurretik.
· Hobekuntzen egonkortasuna bermatzea.
Hobekuntzarako jarduera eta esku-hartze proposamen horiek guztiek ikastetxeko bizimoduaren hainbat alderdiri eragingo diete:
· Curriculumaren eta metodologien garapena. Esparru honek irakaskuntza- eta ikaskuntza-prozesuari eragiten dio, bai eta irakasleen geletako jardunbideari, baliabide eta material didaktiko eta teknikoei eta ebaluazio-irizpide eta -tresnei ere.
· Antolaketa eta funtzionamendua. Esparru hau lotuta dago irakasle-taldeen koordinazioarekin, taldeekin, ordutegien antolaketarekin edota funtzionamendu-arauekin.
· Talde-kidetza. Esparru hau ikastetxeko harremanekin eta bizikidetzarekin lotuta dago, baita ikastetxeak inguruarekin eta familiekin daukan harremanekin ere.
· Lanbide-garapena. Esparru honek irakasle-taldearen lanbide- eta heziketa-beharrizanekin lotura dauka.
Ikasleen emaitzak hobetzen gehien lagun dezaketen hobekuntza-ekintzak aukeratzea komeni da.
2) Hobetzeko ekintzen plangintza
Hobetzeko ekintza edo proposamen bakoitzeko, puntu hauek zehaztuko dira:
· Zereginak edo jarduerak.
· Lortu beharreko helburuak
· Zereginaren arduradunak
· Denborak (jarduerak epe labur edo luzerakoak zein tartekoak diren bereiziz)
· Beharrezko baliabideak
· Ebaluazioa: Jarraipen-adierazleak (prozesuan zehar emaitzak neurtzen dituztenak) eta Lorpen-adierazleak (azken emaitzak neurtzen dituztenak).
Jarraian aurkezten da Hobekuntzarako Esku-hartze Plana idazteko erabili beharreko tresna.

	II. HOBEKUNTZARARAKO ESKU-HARTZE PLANA 


IKASTETXEA:                                                               KODEA:
UDALERRIA:
IKASTURTEA:
1. HOBEKUNTZARAKO JARDUEREN ARTEAN LEHENTASUNAK EZARRI ETA HAUTAKETA EGITEA
	HOBEKUNTZA-JARDUERA
	Jarduerarekin lotuta dagoen
OINARRIZKO GAITASUNA
	ESPARRUA
	LEHENTASUNA

	
	
	
	

	
	
	
	

	
	
	
	

	
	
	
	

	
	
	
	


LEHENTASUNA:
1. Berehala abiarazi beharreko jarduera.
2. Tarteko epean garatu beharreko jarduera.
3. Epe luzean epean garatu beharreko jarduera.
2. HOBEKUNTZA-JARDUEREN PLANGINTZA
	JARDUERA
	Zereginak edo ariketak
	Lortu beharreko helburua
	Zereginaren arduradunak
	Denborak

	Baliabideak
	Ebaluazioa

	
	
	
	
	
	
	Jarraipen-adierazleak
	Lorpen- adierazleak

	1.


	
	
	
	
	
	
	

	2.


	
	
	
	
	
	
	

	3.

	
	
	
	
	
	
	

	4.

	
	
	
	
	
	
	

	5.

	
	
	
	
	
	
	

	…

	
	
	
	
	
	
	


Hobekuntzarako Esku-hartze Plan hau Klaustroari aurkeztu/ko zaio, _______ko __________ren _____an, bai eta OOG edo Eskola Kontseiluari ere, _______ko __________ren _____an. 

Zuzendariaren sinadura eta zigilua
Data
Diagnosi-ebaluazioa eta Hobekuntzarako Esku-hartze Planak EAEko ikastetxeetan


